	Тема
	Ибраһим Газинең “Онытылмас еллар” әсәрен анализлау

	Укытучы 
	Хәбибуллина Айгөл Фәнзәт кызы

	Сыйныф 
	6нчы сыйныф

	Максат
	1.   Әсәргә анализ ясау, автор фикерен билгеләү; 
2. Укучыларның иҗади һәм фәнни фикерләү  күнекмәләре үсеше  өчен шартлар тудыру;

3. Икмәккә, хезмәт кешесенә хөрмәт тәрбияләү.

	Бурыч
	Укучыларның фикерләү активлыгын, сөйләм телен үстерү.

Укучыларда УУГ  (танып белү, регулятив, коммуникатив,шәхескә кагылышлы) формалаштыру. 

	Планлаштырылган нәтиҗәләр

	1. Шәхескә кагылышлы нәтиҗәләр:
 - активлыкка, мөстәкыйль фикер йөртүгә, акыл һәм рухи эшчәнлеккә өйрәтү.

 2. Метапредмет нәтиҗәләре:
1) Регулятив УУГ:
- мөстәкыйль рәвештә дәреснең проблемасын (тема) һәм максатларын формалаштыру;
- максатка ирешү юлларын билгеләү;

- укытучы белән бергәләп, үз эшен, иптәшләренең җавапларын бәяләү.
  2) Танып-белү УУГ:
- үзенә кирәкле мәгълүматны төрле формада бирелгән чыганаклардан туплау (тулы текст, өзек, схема);

- үз фикерен дәлилләү.
3) Коммуникатив УУГ:
 - төрле фикерләрне исәпкә алып эш итү;
- кумәк эш вакытында бер фикергә килә белү.

3. Предмет нәтиҗәләре:
- әсәрне анализлау һәм шәрехләү;

- автор карашын, мөнәсәбәтен аңлау;

- укыган текст буенча сорауларга җавап бирү.


	Төп төшенчәләр
	Сюжет, пейзаж, портрет, әсәр эчтәлеге.

	Предметара бәйләнеш
	Татар теле,  әйләнә-тирә  дөнья

	Төп ресурслар

Өстәмә ресурслар
Җиһазлау 
	Куллану өчен дәреслек:
Әдәбият: Ф.Ф.Хәсәнова һ.б., 6 нчы сыйныф өчен дәреслек

Техник чаралар:

Компьютер, экран, проектор

Power Point да    презентация.

И.Гази портреты, терәк-схема, карточкалар, тематик рәсемнәр, әдәбият белеме сүзлеге

	Эшчәнлекне оештыру формасы  
	парлап, төркемнәрдә эш.



	Метод
	Проблемалы ситуация тудыру

	Контроль, бәя
	Үзонтроль, үзбәя


	Дәрес этаплары
	Укытучы   эшчәнлеге
	 Укучы эшчәнлеге
	Планлаштырылган нәтиҗә

	1 этап. Оештыру, мотивация.

1 адым: дәрестә укучылар белән уңай психологик халәт  тудыру; 
	Хәерле көн, укучылар! Әйдәгез әле, кулларыбызны тотышыйк та күңелдән  генә бер-беребезгә изге теләкләр телик, дәрестә бер-беребезгә ярдәм итик. Бер-беребезгә карап, елмайыйк әле, бүлмәбез шатлык хисе белән тулсын. 

Укучылар,  әйтегез әле, бер-берегезгә нинди теләкләр теләдегез?  

 Мин дә сезгә уңышлар телим. Дәрестә игътибарлы булыйк, бер-беребезгә ярдәм итеп, актив катнашыйк. 
Укучылар бүген дәрестәге эшчәнлегебезгә Сез баскыч алымын кулланып бәя бирәчәксез – дәрестәге һәр эшегезгә бәя – билге куеп барырга онытмагыз!

Укучылар, минем сезнең белән “Яшерен тартма” уенын уйныйсым килә. Әлеге тартма эчендә ниндидер предмет, сез миңа аның турында сораулар бирегез, ә мин Сезгә “Әйе”, “Юк” дип җавап бирәчәкмен. Кем предметны белә – шул җиңүче. 
Укучылар, Сез ипинең нинди синонимнарын беләсез?

Икмәкнең “Онытылмас еллар” әсәренә бәйләнеше бармы? Нинди? 

Казан егетлщре башкаруында татар халык җыры «Игенче» җырын да тыңла китик. Җыр ни турыда икән?

Бүгенге дәресебезнең эпиграфы да икмәк белән бәйле “Икмәк – тормыш нигезе”.
	Укучылар кулларны-кулга  тотынышалар, күңелдән  генә бер-берсенә изге теләкләр телиләр. Бер-берсенә карап елмаялар. 

Берничә укучы теләкләрне кычкырып әйтәләр.
Укучылар сорау алмашлыкларын һәм сорау кисәкчәләрен кулланып сораулар бирәләр.
	Коммуникатив. Иптәшеңнең үз-үзен тотышы белән идарә итү гамәле. Укучылар бер-берсенә теләкләр теләп уңай атмосфера тудыралар.

Шәхси.  Яхшы укучы сыйфатын аңлау.
Коммуникатив: - бүтәннәрне сорауларын, җавапларын тыңлау һәм аңлау;

 - үз фикерләренә ышандыра белү.



	2 адым: Уку мәсьәләсе кую

Максат:  Дәрескә максат кую (белгәннәр нигезендә ачыклап     бу дәрестә үзләштерелергә тиешле уку мәсьәләсе кую). 
	-Укучылар, Сез алдагы дәрестә өзекне укыгансыз, ә бүгенге дәрестә без ни эшләрбез соң?   

 
	Без  әсәргә анализ ясап, эчтәлеген табарбыз. Автор фикерен ачыкларбыз.


	  Метапредмет УУГ

регулятив:

- дәреснең максатын билгеләү, аңа формулировка ясау;

- укытучы ярдәмендә дәрестә үз эшчәнлегеңне планлаштыру. 

	3 адым: (өй эшен тикшерү) 
	- “Онытылмас еллар” әсәренең авторы кем?

- Әсәрнең төп герое?

- Хәлим гаиләсендә кемнәр бар?

- Хәлимнең тормыш юлын ничек күз алдына китерәсез?

- Ни өчен Хәлимнең теләнче буласы килми?

- Нинди кешеләрне Хәлим яхшы кешеләр дип уйлый?
	Укучылар алдан әзерләп килгән сорауларга җавап бирәләр.
	Коммуникатив
Укучылар сорауларга җавап бирәләр

	II этап. Уку мәсьәләсен чишү.

Максат: хикәянең эчтәлеген анализ нәтиҗәсендә  табу; әсәрне 

аңлау өчен шартлар тудыру.
	Бүген без сезнең белән И.Газиның “Онытылмас еллар” әсәренә анализ ясарбыз һәм кеше тормышында икмәкнең урынын билгеләрбез.

1нче бирем: “Биш шакмак” алымы.   
- Укучылар, Сезгә 3 бирем бирелә, әлеге биремне Сез “Биш шакмак” алымын кулланып башкарырсыз. Өстәлләрегездә терәк схема, һәркем үз шакмагына җавапларын яза. Сезгә 5 мин вакыт бирелә.
Сүзлек өстендә эш (тәкъдим ителә) 

Портрет төшенчәсенә “Әдәбият белеме сүзлеге”ндә нинди аңлатма бирелә икән? Җавапларны чагыштырыйк әле.

2 нче бирем: Әсәрдән пейзажны тасвирлаган урыннарны да укып китик әле. Хәлим нинди кош тавышын тыңлый.
Хәзер тургай тавышын тыңлап китәбез.  Ул сездә нинди хисләр уятыр икән, шул хакта сөйләшеп алырбыз. (Тургайлар сайравы.www.youtube.com.)
3 нче бирем: Әсәргә анализ ясаганда без иң беренче нинди геройга бәя бирергә тиеш?

Хәлимгә характеристика-сыйфатнамә бирик әле. Һәркем үзлегеннән Хәлим нинди малай? дигән сорауга  җавап әзерли. Сезгә 1-2 мин вакыт. Ә җавапларны без парларда уртаклашырбыз. Мин Сезгә карточкалар тараттым, парларыгызны табыгыз әле.

Беренче булып кемнең чәче озын, шул башлый – һәркемгә 1 мин вакыт.

Укучылар Сезнең карточкаларда нәрсә сурәтләре? Аларның әсәргә бәйләнеше бармы? Аларның барсын да таныйсызмы?

Әлеге үләннәр тамакны туйдырамы?

Хәлим нәрсә өчен бар эшне дә башкарырга әзер?

4нче бирем. Автор фикерен билгеләү.

Укучылар, Әлеге өзектә автор безгә ни әйтергә теләгән? Автор фикерен билгеләү өчен дәреснең эпиграфына да мөрәҗәгать итик. (Э.Мөминова “Икмәк” шигыре)
	Укучылар чылбырлап укылган өзекнең эчтәлеген сөйлиләр.

Сорауларга җаваплар әзерлиләр, үз фикерләрен дәлиллиләр.

Сүзлектән кирәкле төшенчәне табалар, җавапларны чагыштыралар.

Укучылар пейзажны тасвирлаган урыннарны укыйлар.

Көтелгән җаваплар:

  Елмаясы килде. Рәхәт булып китте. һ.б.
Көтелгән җавап.

1. Хәлим – уңган, тырыш, оялчан, бераз үзсүзле, өлкәннәрне тыңлый.
2. Кычыткан, кузгалак, балтырган, кәҗә сакалы.

3. Әйе, аларны Хәлим ашый.
4. икмәк, ипи өчен.

Икмәкнең кадерен белергә, игенчене хөрмәт итәргә.
	Шәхси УУГ:
 -  укучының  башкарган эшенә җаваплылык хисен арттыру.

-парларда һәм төркемнәрдә  эшли белү.

Регулятив УУГ:

 -   уку бурычларын кую;

 - максатны гамәлгә ашыру чараларын сайлап алу һәм аларны куллану.
Танып белү УУГ:
- тиешле мәгълүматны табу һәм аерып алу ;

 -төрле рәвештә бирелгән мәгълүматны кабул итү һәм  укыганны анализлау. 

  Коммуникатив УУГ:

 - башкаларның сөйләмен ишетеп һәм тыңлап, фикереңне тулы һәм аңлаешлы итеп әйтеп бирә белү;

 - үз фикерләреңә ышандыра белү. 



	III этап. Рефлексия. 
   Максаты: Дәрестә эшләгән эшләргә нәтиҗә ясау

	Дәрестә нинди УМ чиштек? Ничек эшләдек? Ниләр белдек?


	Без бүген дәрестә   И.Газиның “Онытылмас еллар” әсәренә анализ ясадык.   Әсәрнең эчтәлеген ачыкладык. Автор фикерен таптык.     Әсәрне өйрәнеп  шундый нәтиҗә ясадык:  икмәкнең һәм игенченең кадерен белергә, хөрмәт итәргә дигән фикергә килдек.
	коммуникатив:

- бүтәннәрнең сөйләмен  тыңлау һәм аңлау;

-- үз фикерләреңне тулы, 

төгәл,ачык һәм аңлаешлы итеп әйтү, аны яклау

	Дәрескә гомуми бәя.  


	Укучылар, бүгенге дәрес темасын үзләштерүегез буенча билгеләр куюыгызны сорыйм.

Билгеләр саны ачыклана. 

Укучылар белән килешенгән (укытучы һәм укучы килешкән) билгеләр көндәлекләргә һәм журналга куела.
	Укучылар гомуми билге куялар.
	 Метапредмет УУГ

регулятив:

- дөрес һәм ялгыш эшләнгән эшне аера белү.

- үзара контроль булдыру.

-үз эшчәнлекләрен бәяләү.

	6 этап. Өй эше бирү

	 Өй эшен сайлау мөмкинлеге бар.
1. Әсәрнең планын төзергә;
2. Мәкальләрне укырга, мәгънәләрен аңлатырга (2нче кисәк, 41нче бит);
3. Икмәк турында 1 куплет шигырь яки 5-7 җөмләдән торган кечкенә хикәя язарга. 
	
	 Метапредмет(УУГ)

регулятив:

-үз эшчәнлегең белән идарә итү, өй эшен сайлаганда дөрес карар кабул итү белү.

	7 этап. Йомгаклау
	Укучылар, дәрескә йомгак ясап, Сезгә тагын бер сорау белән мөрәҗәгать итәсем килә – сыйныфыбызда почмаклар бар, сез хәзер рәсемдәге нинди ризыкны ашар идегез, яратасыз шул почмакка басыгыз эле.
Әлеге ризыкларны нәрсә берләштерә?
Укучылар,  без Сезнең белән икмәк, ризык мул булган чорда яшибез, ә Хәлим бер кисәк икмәк катысына да риза булган.  Шуңа күрә ачлы-туклы яшәгән еллары аның өчен онытылмас еллар булып хәтерендә калган, ә безнең өчен бу еллар һәр нәрсәнең муллыгы белән онытылмаслык булсын, һәрчак икмәкле табынлы, мул тормышта яшик! Дәрес тәмам, барыгызга да рәхмәт!
	Укучылар үзләре теләгән почмакка басалар;

Укытучы сорауларына җавап бирәләр.

Болар барсы да татар халкының милли ризыклары.
	коммуникатив:

- бүтәннәрнең сөйләмен  тыңлау һәм аңлау.



